
Ἐπισκόπου Λαµψάκου τοῦ Θαυµατουργοῦ 
 

(7 Φεβρουαρίου) 
 
 

Ὁ Ἱερεύς 
Εὐλογητὸς ὁ Θεὸς ἡµῶν, πάντοτε, νῦν καὶ ἀεὶ καὶ εἰς τοὺς αἰῶνας τῶν 
αἰώνων. 

Ὁ Ἀναγνώστης 
Ἀµήν. 

 

Ψαλµός ρµβ΄ (142) 
Κύριε, εἰσάκουσον τῆς προσευχῆς µου, ἐνώτισαι τὴν δέησίν µου ἐν τῇ 
ἀληθείᾳ Σου, εἰσάκουσόν µου ἐν τῇ δικαιοσύνῃ Σου καὶ µὴ εἰσέλθῃς εἰς 
κρίσιν µετὰ τοῦ δούλου Σου, ὅτι οὐ δικαιωθήσεται ἐνώπιόν Σου πᾶς ζῶν. 
Ὅτι κατεδίωξεν ὁ ἐχθρός τὴν ψυχήν µου ἐταπείνωσεν εἰς γῆν τὴν ζωήν 
µου. Ἐκάθισέ µε ἐν σκοτεινοῖς, ὡς νεκρούς αἰῶνος καὶ ἠκηδίασεν ἐπ’ ἐµὲ 
τὸ πνεῦµά µου, ἐν ἐµοὶ ἐταράχθη ἡ καρδία µου.  Ἐµνήσθην ἡµερῶν 
ἀρχαίων, ἐµελέτησα ἐν πᾶσι τοῖς ἔργοις Σου, ἐν ποιήµασι τῶν χειρῶν Σου 
ἐµελέτων. ∆ιεπέτασα πρὸς Σὲ τὰς χεῖράς µου ἡ ψυχή µου ὡς γῆ ἄνυδρός 
σοι. Ταχὺ εἰσάκουσόν µου, Κύριε, ἐξέλιπε τὸ πνεῦµά µου. Μὴ ἀποστρέψῃς 
τὸ πρόσωπόν Σου ἀπ’ ἐµοῦ, καὶ ὁµοιωθήσοµαι τοῖς καταβαίνουσιν εἰς 
λάκκον. Ἀκουστόν ποίησόν µοι τὸ πρωU τὸ ἔλεός Σου, ὅτι ἐπὶ Σοὶ ἤλπισα. 
Γνώρισόν µοι, Κύριε, ὁδόν, ἐν ἧ πορεύσοµαι, ὅτι πρὸς Σὲ ἦρα τὴν ψυχήν 
µου. Ἐξελοῦ µε ἐκ τῶν ἐχθρῶν µου, Κύριε πρὸς Σὲ κατέφυγον δίδαξόν µε 
τοῦ ποιεῖν τὸ θέληµά Σου, ὅτι Σὺ εἶ ὁ Θεός µου.  Τὸ Πνεῦµά Σου τὸ 
ἀγαθὸν ὁδηγήσει µε ἐν γῇ εὐθεία ἕνεκεν τοῦ ὀνόµατός Σου, Κύριε, ζήσεις 
µε. Ἐν τῇ δικαιοσύνῃ Σου, ἐξάξεις ἐκ θλίψεως τὴν ψυχήν µου, καὶ ἐν τῷ 
ἐλέει Σου ἐξολοθρεύσεις τοὺς ἐχθρούς µου καὶ ἀπολεῖς πάντας τοὺς 
θλίβοντας τὴν ψυχήν µου, ὅτι ἐγώ δοῦλός Σού εἰµι. 
 

Καὶ εὐθύς τό 
Ἦχος δ΄. 

Θεὸς Κύριος, καὶ ἐπέφανεν ἡµῖν εὐλογηµένος ὁ ἐρχόµενος ἐν ὀνόµατι 
Κυρίου. (4 φορές) 

Ἦχος δ΄. Ὁ ὑψωθείς ἐν τῷ Σταυρῶ. 
Ὡς ἱεράρχης τοῦ Χριστοῦ θεοφόρος, πλουσίαν χάριν παρ’ αὐτοῦ ἐκοµίσω, 
τοῦ ἐνεργεῖν παράδοξα Παρθένιε ὅθεν ταῖς πρεσβείαις σου, πολυτρόπων 
κινδύνων, καὶ παντοίων θλίψεων, καὶ δαιµόνων µανίας, φύλαττε Πάτερ 
ἅπαντας ἡµᾶς, τοὺς σὲ µεσίτην, πρὸς Κύριον ἔχοντας.  

 

∆όξα... 
 

Ἀπολυτίκιον Ναοῦ. Ἦχος γ΄. Θείας πίστεως. 
Στῦλος γέγονας ὀρθοδοξίας, θείοις δόγµασιν ὑποστηρίζων τὴν Ἐκκλησίαν, 
Ἱεράρχα Ἀθανάσιε τῷ γὰρ Πατρὶ τὸν Υἱόν, ὁµοούσιον, ἀνακηρύξας, 
κατῄσχυνας Ἄρειον. Πάτερ Ὅσιε, Χριστῷ τῷ Θεῷ ἰκέτευε δωρήσασθαι ἡµῖν 
τό µέγα ἔλεος. 

 

Καὶ νῦν… 
 

Θεοτοκίον 
Οὐ σιωπήσοµεν ποτὲ Θεοτόκε, τὰς δυναστείας σου λαλεῖν οἱ ἀνάξιοι εἰµὴ 
γὰρ σὺ προUστασο πρεσβεύουσα, τίς ἡµᾶς ἐῤῥύσατο, ἐκ τοσούτων 
κινδύνων; τίς δὲ διεφύλαξεν, ἕως νῦν ἐλευθέρους;  Οὐκ ἀποστῶµεν 
∆έσποινα ἐκ σοῦ σοὺς γὰρ δούλους σώζεις ἀεὶ, ἐκ παντοίων δεινῶν. 

 

Ψαλµὸς Ν΄  (50) 
Ἐλέησόν µε ὁ Θεὸς κατὰ τὸ µέγα ἔλεός Σου, καὶ κατὰ τὸ πλῆθος τῶν 
οἰκτιρµῶν Σου, ἐξάλειψον τὸ ἀνόµηµά µου. Ἐπὶ πλεῖον πλῦνόν µε ἀπὸ τῆς 
ἀνοµίας µου, καὶ ἀπὸ τῆς ἁµαρτίας µου καθάρισόν µε. Ὅτι τὴν ἀνοµίαν µου 
ἐγὼ γινώσκω καὶ ἡ ἁµαρτία µου ἐνώπιόν µού ἐστι διὰ παντός. Σοὶ µόνῳ 
ἥµαρτον, καὶ τὸ πονηρὸν ἐνώπιόν σου ἐποίησα ὅπως ἄν δικαιωθῇς ἐν τοῖς 
λόγοις σου, καὶ νικήσῃς ἐν τῷ κρίνεσθαί σε. Ἰδού γὰρ ἐν ἀνοµίαις 
συνελήφθην, καὶ ἐν ἁµαρτίαις ἐκίσσησέ µε ἡ µήτηρ µου. Ἰδού γὰρ ἀλήθειαν 
ἠγάπησας τὰ ἄδηλα καὶ τὰ κρύφια τῆς σοφίας σου ἐδήλωσάς µοι.  Ῥαντιεῖς 
µε ὑσσώπῳ, καὶ καθαρισθήσοµαι πλυνεῖς µε, καὶ ὑπὲρ χιόνα 
λευκανθήσοµαι. Ἀκουτιεῖς µοι ἀγαλλίασιν καὶ εὐφροσύνην ἀγαλλιάσονται 
ὀστέα τεταπεινωµένα. Ἀπόστρεψον τὸ πρόσωπόν σου ἀπὸ τῶν ἁµαρτιῶν 
µου, καὶ πάσας τὰς ἀνοµίας µου ἐξάλειψον. Καρδίαν καθαρὰν κτίσον ἐν 
ἐµοὶ ὁ Θεός, καὶ πνεῦµα εὐθὲς ἐγκαίνισον ἐν τοῖς ἐγκάτοις µου. Μὴ 
ἀπορρίψῃς µε ἀπὸ τοῦ προσώπου σου, καὶ τὸ Πνεῦµά σου τὸ ἅγιον µὴ 
ἀντανέλῃς ἀπ’ ἐµοῦ. Ἀπόδος µοι τὴν ἀγαλλίασιν τοῦ σωτηρίου σου, καὶ 
πνεύµατι ἡγεµονικῷ στήριξόν µε. ∆ιδάξω ἀνόµους τὰς ὁδούς σου, καὶ 
ἀσεβεῖς ἐπὶ σὲ ἐπιστρέψουσι. Ῥῦσαί µε ἐξ αἱµάτων ὁ Θεός, ὁ Θεὸς τῆς 
σωτηρίας µου ἀγαλλιάσεται ἡ γλῶσσά µου τὴν δικαιοσύνην σου. Κύριε, τὰ 

χείλη µου ἀνοίξεις, καὶ τὸ στόµα µου ἀναγγελεῖ τὴν αἴνεσίν σου. Ὅτι, εἰ 
ἠθέλησας θυσίαν, ἔδωκα ἄν ὁλοκαυτώµατα οὐκ εὐδοκήσεις Θυσία τῷ Θεῷ 
πνεῦµα συντετριµµένον καρδίαν συντετριµµένην καὶ τεταπεινωµένην, ὁ 
Θεός, οὐκ ἐξουδενώσει. Ἀγάθυνον, Κύριε, ἐν τῇ εὐδοκίᾳ σου τὴν Σιών, καὶ 
οἰκοδοµηθήτω τὰ τείχη Ἱερουσαλήµ.  Τότε εὐδοκήσεις θυσίαν δικαιοσύνης, 
ἀναφοράν καὶ ὁλοκαυτώµατα. Τότε ἀνοίσουσιν ἐπὶ τὸ θυσιαστήριόν σου 
µόσχους. 

 

ᾨδὴ α΄. Ἦχος πλ. δ΄. Ὑγρὰν διοδεύσας. 
 

Ἅγιε τοῦ Θεοῦ, πρέσβευε ὑπέρ ἡµῶν. 
 

Παθῶν ἀνηκέστων ταῖς προσβολαῖς, θλιβόµενος Πάτερ, τῇ θερµῇ σου 
ἐπισκοπῇ, προστρέχω δεόµενος ῥυσθῆναι, τῆς χαλεπῆς µε Παρθένιε 
θλίψεως. 
 

Ἅγιε τοῦ Θεοῦ, πρέσβευε ὑπέρ ἡµῶν. 
 

Ἀγγέλων συνόµιλος γεγονώς, δαιµόνων κακίας, καὶ ἁπάσης ἐπιβουλῆς, 
ἡµᾶς ἀνωτέρους διατήρει, ταῖς σαῖς πρεσβείαις Παρθένιε Ὅσιε. 
 

∆όξα… 
 

Θεράπευσον Πάτερ ὡς συµπαθής, ἡµῶν τὴν ὀδύνην, τὴν συνέχουσαν τὴν 
ζωήν, ἡµῶν Ἱεράρχα καὶ εἰρήνην, αἴτει ἡµῖν καὶ πταισµάτων συγχώρησιν. 
 

Καὶ νῦν… 
 

Ὡς Μήτηρ τοῦ πάντων ∆ηµιουργοῦ, καὶ πάντων προστάτις, Θεοτόκε 
Χριστιανῶν, προστάτευε πάντοτε Παρθένε, τῶν ἀδιστάκτῳ ψυχῇ 
προσιόντων σοι. 
 

ᾨδὴ γ΄. Οὐρανίας ἁψῖδος 
 

Ἅγιε τοῦ Θεοῦ, πρέσβευε ὑπέρ ἡµῶν. 
 

Νοσηµάτων ποικίλων, καὶ χαλεπῶν θλίψεων, ὥσπερ ἐλυτρώσω θεόφρον, 
τούς προσιόντας σοι, οὕτως ἀπάλλαξον, πάσης ἀνάγκης καὶ λύπης, Ἅγιε 
Παρθένιε, τοὺς σὲ γεραίροντας. 
 

Ἅγιε τοῦ Θεοῦ, πρέσβευε ὑπέρ ἡµῶν. 
 

Πῦρ ὁ λόγος σου ὤφθη, ὡς ἀληθῶς Ὅσιε, φλέγων τῶν δαιµόνων τὰ 
σµήνη, δυνάµει κρείττονι ὅθεν κατάφλεξον, τὴν τῶν παθῶν ἡµῶν ὕλην, 
ἂνθραξι Παρθένιε, τῆς προστασίας σου. 

∆όξα… 
 

Ἀπερίτρεπτον τεῖχος, καί ἀῤῥαγές ἔρεισµα, καὶ καταφυγή ἐν ἀνάγκαις, καὶ 
περιστάσεσι, γενοῦ Παρθένιε, τοῖς ὁλοτρόπῳ καρδίᾳ σπεύδουσιν ἑκάστοτε, 
τῇ ἀντιλήψει σου. 
 

Καὶ νῦν…   
 

Ράβδος ὤφθης ἁγία, ἄνθος Χριστόν φέρουσα, ὥσπερ ἩσαUας προέφη, 
Ἁγίῳ Πνεύµατι, Κόρη Πανύµνητε διὸ τῇ σῇ εὐωδίᾳ, τὸ δυσῶδες σκέδασον, 
τῆς διανοίας µου. 
 

∆ιάσωσον θαυµατουργὲ Ἱεράρχα πάσης ἀνάγκης, καὶ µανίας τοῦ πονηροῦ 
πολεµήτορος, τοὺς σὲ τιµῶντας Παρθένιε θεοφόρε. 
 

Ἐπίβλεψον ἐν εὐµενείᾳ, πανύµνητε Θεοτόκε, ἐπὶ τὴν ἐµὴν χαλεπὴν τοῦ 
σώµατος κάκωσιν, καὶ ἴασαι τῆς ψυχῆς µου τό ἄλγος. 

 

Αἴτησις καὶ τὸ Κάθισµα. 
Ἦχος β΄.  Πρεσβεία θερµὴ. 

Λαµψάκου ποιµήν, ἐδείχθης ἐνθεώτατος, καὶ πάντας σοφέ, ἐξέπληξας τοῖς 
θαύµασι καὶ νῦν Πάτερ προUστασο, τῶν θερµῶς προσιόντων τῇ σκέπῃ σου, 
καὶ τόν Σωτῆρα δυσώπει ἀεί, διδόναι ἡµῖν πταισµάτων ἄφεσιν. 
 

ᾨδὴ δ΄.  Εἰσακήκοα Κύριε. 
 

Ἅγιε τοῦ Θεοῦ, πρέσβευε ὑπέρ ἡµῶν. 
 

Θείαν χάριν δεξάµενος, οἶάπερ θεράπων Χριστοῦ θερµότατος, 
ἀπαλλάττειν τὴν ζωὴν ἡµῶν, Πάτερ µὴ ἐλλίπης πάσης θλίψεως. 

 

Ἅγιε τοῦ Θεοῦ, πρέσβευε ὑπέρ ἡµῶν. 
 

Ἐπωδύνων κακώσεων, λύτρωσαι Παρθένιε τῇ πρεσβείᾳ σου, τούς 
προστάτην καὶ µεσίτην σε, κεκτηµένους Πάτερ πρὸς τὸν Κύριον. 

 

∆όξα... 
 

Νεκρωθέντας ὡς ἤγειρας, τῇ ζωοποιῷ ἐντεύξει σου Ὅσιε, οὕτω ζώωσον 
Παρθένιε, νεκρωθεῖσαν Πάτερ τὴν καρδίαν µου. 

 

Καὶ νῦν…   
 

Ἰησοῦν τὸν πανάγαθον, ὅν ἀκαταλήπτως Κόρη ἐκύησας, καθικέτευε 
δωρήσασθαι, τῶν πληµµεληµάτων ἡµῖν ἄφεσιν. 

ᾨδὴ ε΄. Φώτισον ἡµᾶς. 
 

Ἅγιε τοῦ Θεοῦ, πρέσβευε ὑπέρ ἡµῶν. 
 

Ἔχοντες τὴ σήν, προστασίαν οὐ πτοούµεθα, τῶν δαιµόνων καθ’ ἡµῶν τὰς 
προσβολᾶς διά τοῦτό σοι προστρέχοµεν Παρθένιε. 

 

Ἅγιε τοῦ Θεοῦ, πρέσβευε ὑπέρ ἡµῶν. 
 

Ἤστραψας ὡς φῶς, καὶ ἀκτῖσι τῶν θαυµάτων σου, διαλύεις τὴν 
σκοτόµαιναν ἀεί, τῶν παθῶν ἡµῶν Παρθένιε πανθαύµαστε. 

 

∆όξα… 
 

Μέγας ἀρωγός, ἀνεδείχθης ἡµῶν Ἅγιε διὰ τοῦτο σοῦ δεόµεθα θερµῶς 

ἐξελοῦ ἡµᾶς στενώσεων καὶ θλίψεων. 
 

Καὶ νῦν… 
 

Ἄχραντε Ἁγνή, Θεοτόκε Ἀειπάρθενε, ἐξελοῦ ἡµᾶς παντοίων πειρασµῶν, 
οἶα Μήτηρ τοῦ Θεοῦ ἡµῶν φιλάγαθος. 

 

ᾨδὴ στ΄. Τὴν δέησιν ἐκχεῶ. 
 

Ἅγιε τοῦ Θεοῦ, πρέσβευε ὑπέρ ἡµῶν. 
 

Σωµάτων, ἴασαι Πάτερ τοὺς πόνους, τῶν πρὸς σὲ µετὰ σπουδῆς 
προσιόντων, καὶ τῶν ψυχῶν ἀθυµίας τὸ βάρος, τὸ καταθλῖβον ἡµᾶς 
ἐπικούφισον, Παρθένιε θαυµατουργέ, τῇ θερµῇ σου πρεσβείᾳ πρὸς Κύριον. 
 

Ἅγιε τοῦ Θεοῦ, πρέσβευε ὑπέρ ἡµῶν. 
 

Ρυσθῆναι, τῆς τοῦ ἐχθροῦ κακουργίας, καὶ ἁπάσης ἀπειλῆς καὶ µανίας, καὶ 
πικροτάτων ἡµᾶς συµπτωµάτων, Χριστὸν δυσώπει παµµάκαρ Παρθένιε ὅτι 
µεγίστην πρὸς αὐτόν, παῤῥησίαν πλουτεῖς ἱερώτατε. 

 

∆όξα… 
 

Ὑπάρχων, θεοειδής Ἱεράρχης, ἀνεδείχθης τῶν πασχόντων προστάτης, καὶ 
θλιβοµένων θερµὸς ἀντιλήπτωρ, καὶ ἐλατὴρ τῶν δαιµόνων Παρθένιε διὸ 
τῆς σῆς δίδου ἡµῖν, ἀρωγῆς καθ' ἑκάστην τὰς χάριτας. 

 

Καὶ νῦν…   
 

Σὲ πάντες, καταφυγήν ἐν ἀνὰγκαις, καὶ βοήθειαν Παρθένιε πλουτοῦντες, 
πάσης ἀνάγκης ἐν βίῳ καὶ ζάλης, τῇ χάριτί σου ταχέως λυτρούµεθα, 

θεοκυῆτορ Μαριάµ διὰ τοῦτο ἀεὶ σὲ δοξάζοµεν. 
 

∆ιάσωσον θαυµατουργέ Ἱεράρχα πάσης ἀνάγκης, καὶ µανίας τοῦ πονηροῦ 
πολεµήτορος, τοὺς σὲ τιµώντας Παρθένιε θεοφόρε. 
 

Ἄχραντε ἡ διὰ λόγου τὸν Λόγον ἀνερµηνεύτως, ἐπ’ ἐσχάτων τῶν ἡµερῶν 
τεκοῦσα δυσώπησον, ὡς ἔχουσα µητρικὴν παῤῥησίαν. 

 

Αἴτησις καὶ τὸ Κοντάκιον. 
Ἦχος β΄. Τοῖς τῶν αἱµάτων σου. 

Τοῖς τῶν θαυµάτων σου Πάτερ πυρσεύµασιν, ἀποδιώκεις παθῶν τὴν 
σκοτόµαιναν καὶ ῥῶσιν καὶ χάριν οὐράνιον, καὶ εὐφροσύνην παρέχεις 
Παρθένιε, ἡµῖν τοῖς ἐκ πόθου τιµῶσί σε. 

 

Προκείµενον. 
Οἱ ἱερεῖς σου Κύριε ἐνδύσονται δικαιοσύνην καὶ οἱ ὅσιοί σου 
ἀγαλλιάσονται. 
 

Στίχ. Μακάριος ἀνὴρ ὁ φοβούµενος τὸν Κύριον. 
 

Εὐαγγέλιον. Ἐκ τοῦ κατὰ Ματθαῖον. 
Τῷ καιρῷ ἐκείνῳ, προσκαλεσάµενος ὁ Ἰησοῦς τοὺς δὼδεκα Μαθητὰς 
αὐτοῦ, ἔδωκεν αὐτοῖς ἐξουσίαν κατὰ πνευµάτων ἀκαθάρτων, ὥστε 
ἐκβάλλειν αὐτά, καὶ θεραπεύειν πᾶσαν νόσον καὶ πᾶσαν µαλακίαν. 
Τούτους ἀπέστειλεν ὁ Ἰησοῦς, παραγγείλας αὐτοῖς, λέγων Εἰς ὁδόν ἐθνῶν 
µὴ ἀπέλθητε, καὶ εἰς πόλιν Σαµαρειτῶν µὴ εἰσέλθητε.  Πορεύεσθε δὲ 
µᾶλλον πρὸς τὰ πρόβατα τὰ ἀπολωλότα οἴκου Ἰσραήλ. Πορευόµενοι δὲ 
κηρύσσετε, λέγοντες, ὅτι ἤγγικεν ἡ βασιλεία τῶν οὐρανῶν. Ἀσθενοῦντας 
θεραπεύετε, λεπροὺς καθαρὶζετε, νεκροὺς ἐγείρετε, δαιµόνια ἐκβάλλετε 
δωρεὰν ἐλάβετε, δωρεὰν δότε. 

 

∆όξα Πατρί καὶ Υἱῷ καὶ Ἁγίῳ Πνεύµατι. 
 

Ταῖς τοῦ Ἱεράρχου πρεσβείαις, Ἐλεῆµον, ἐξάλειψον τὰ πλήθη, τῶν ἐµῶν 
ἐγκληµάτων. 
 

Καὶ νῦν καὶ ἀεί καὶ εἰς τούς αἰῶνας τῶν αἰώνων. Ἀµήν. 
 

Ταῖς τῆς Θεοτόκου πρεσβείαις, Ἐλεῆµον, ἐξάλειψον τὰ πλήθη, τῶν ἐµῶν 
ἐγκληµάτων. 

 

Στίχ. Ἐλεῆµον, ἐλέησόν µε ὁ Θεὸς, κατὰ τὸ µέγα ἔλεός Σου, καὶ κατὰ τὸ 
πλῆθος τῶν οἰκτιρµῶν Σου ἐξάλειψον τὸ ἀνόµηµά µου. 

 



 

 

19 

Προσόµοιον. 
Ἦχος πλ. β΄. Ὅλην ἀποθέµενοι 

Θαύµασιν ἐκόσµησας, τὴν σὴν ζωὴν Ἱεράρχα, καὶ πολλοὺς διέσωσας, 
λύµης τοῦ ἀλάστορος ὡς φιλάγαθος δαψιλῶς πᾶσι γάρ, νέµεις τὰς ἰάσεις 
διὰ τοῦτό σου δεόµεθα. Ἴασαι Ἅγιε, τῆς ψυχῆς ἡµῶν τὴν κατήφειαν, καὶ 
ἄχθος τὸ τῶν θλίψεων, θᾶττον ἀφ’ ἡµῶν διασκέδασον, εἰρήνην παρέχων, 
ἡµῖν καὶ εὐφροσύνην ἀληθῆ, Πάτερ παµµάκαρ Παρθένιε, ταῖς σαῖς 
ἀντιλήψεσι. 
 

Ὁ Ἱερεύς 
Σῶσον ὁ Θεός τὸν λαόν σου… 

 

ᾨδὴ ζ΄. Οἱ ἐκ τῆς Ἰουδαίας. 
 

Ἅγιε τοῦ Θεοῦ, πρέσβευε ὑπέρ ἡµῶν. 
 

Ἀκαθάρτων πνευµάτων, ὡς καθεῖλες παµµάκαρ πᾶσαν τὴν δύναµιν, οὕτω 
τῆς ἐπηρείας, αὐτῶν τῆς ὀλεθρίου, ἀσινεῖς διαφύλαττε, Παρθένιε θαυµαστέ, 
τοὺς σὲ ὑµνολογοῦντας. 

 

Ἅγιε τοῦ Θεοῦ, πρέσβευε ὑπέρ ἡµῶν. 
 

Ἱλασµόν ἡµῖν αἴτει, καὶ δεινῶν συντριµµάτων τὴν ἐπανόρθωσιν, καὶ βίου 
εὐπραγίαν, καὶ πᾶσαν εὐλογίαν, ἐκ Θεοῦ Πάτερ Ὅσιε, τοῖς προσιοῦσιν ἀεί, 
τῇ σῇ σεπτῇ πρεσβείᾳ. 

 

∆όξα… 
 

Γεωργεῖν µετανοίας, τοὺς καρπούς µε ἐνίσχυσov Πάτερ Ὅσιε, ὡς ἄν τῆς 
ἁµαρτίας, ἐκφύγω τὴν ἀπάτην, καὶ ζωῆς τύχω κρείττονος, Παρθένιε ἱερέ, 
διὰ τῶν πρεσβειῶν σου. 
 

Καὶ νῦν…   
 

Ἐν ἀγκάλαις κρατοῦσα, ὥσπερ νήπιον Κόρη τὸv ἀπερίληπτον, χειρῶν µε 
τοῦ Βελίαρ, ἀπάλλαξον ἐν τάχει, καὶ Θεῷ µε οἰκείωσαι, δι’ ἐναρέτου ζωῆς, 
Παρθένε Θεοτόκε. 

 

ᾨδὴ η΄.   Τὸν Βασιλέα. 
 

Ἅγιε τοῦ Θεοῦ, πρέσβευε ὑπέρ ἡµῶν. 
 

Ρῦσαί µε Πάτερ, τῆς τοῦ ἐχθροῦ δυναστείας, καὶ καταύγασον φωτὶ τῆς 
µετανοίας, τὴν ἀµαυρωθεῖσαν, Παρθένιε ψυχήν µου. 

 

Ἅγιε τοῦ Θεοῦ, πρέσβευε ὑπέρ ἡµῶν. 

Ἀπό σκανδάλων, καὶ µαγγανείας καὶ πλάνης, διαφύλαττε Παρθένιε 
ἀτρώτους, τοὺς ἐπιζητοῦντας, τὴν σὴν ἐπιστασίαν. 
 

∆όξα… 
 

Σωµατικῶν µε, καὶ ψυχικῶν νοσηµάτων, τήρει ἄτρωτον Παρθένιε 
παµµάκαρ, ὁ καρκίνου πάθος, τῷ λόγῳ θεραπεύσας. 

 

Καὶ νῦν…   
 

Ἴασαι Κόρη, τὴν ἀσθενοῦσαν ψυχήν µου, δεινοῖς πάθεσι καὶ πλείσταις 
ἁµαρτίαις, ἵνα σε δοξάζω τὴν Κεχαριτωµένην. 

 

ᾨδὴ θ΄. Κυρίως Θεοτόκον. 
 

Ἅγιε τοῦ Θεοῦ, πρέσβευε ὑπέρ ἡµῶν. 
 

Μεγίστων θαυµασίων, αὐτουργός ὑπάρχων, µὴ διαλίπῃς παρέχειν 
ἑκάστοτε, ἐνὶ ἑκάστῳ Παρθένιε τὰ αἰτήµατα. 

 

Ἅγιε τοῦ Θεοῦ, πρέσβευε ὑπέρ ἡµῶν. 
 

Ὁ θεῖος τῆς Λαµψάκου, καὶ κλεινὸς ποιµάντωρ, θαυµατουργὲ Ἱεράρχα 
Παρθένιε, ὑπὲρ ἡµῶν τὴν Τριάδα ἀεὶ ἱκέτευε. 
 

∆όξα… 
 

Ὑψίστου νῦν τῷ θρόνῳ, παρεστὼς παµµάκαρ, ἱκετηρίους ἀπαύστως 
προσάγαγε, ὑπὲρ ἁπάντων δεήσεις τῶν εὐφηµούντων σε. 

 

Καὶ νῦν… 
 

Ὑπέρτερον τὸν νοῦν µου, δεῖξον τῶν γηUνων, ὡς ὑπερτέρα ἁπάσης τῆς 
κτίσεως, Θεοκυῆτορ Παρθένε ἵνα δοξάζω σε. 
 

__________________________________ 
 

Ἄξιόν ἐστιν, ὡς ἀληθῶς, µακαρίζειν Σε τὴν Θεοτόκον, τὴν 
ἀειµακάριστον, καὶ παναµώµητον, καὶ Μητέρα τοῦ Θεοῦ ἡµῶν. Τὴν 
τιµιωτέραν τῶν Χερουβείµ καὶ ἐνδοξοτέραν ἀσυγκρίτως τῶν Σεραφείµ, 
τὴν ἀδιαφθόρως Θεόν Λόγον τεκοῦσαν, τὴν ὄντως Θεοτόκον, Σὲ 
µεγαλύνοµεν. 

Καὶ τὰ Μεγαλυνάρια 
Χαίροις τῆς Λαµψάκου θεῖος πυρσός, ὁ καταπυρσεύων, ἐν τοῖς θαύµασι 
πᾶσαν γῆν χαίροις ὁ διώκων, παθῶν καὶ νοσηµάτων, καὶ τῶν δαιµόνων 
ζόφον, Πάτερ Παρθένιε. 

Θεῖος ἀνεδείχθης Ἀρχιερεύς, λαµπρότητι βίου, διαλάµπων ἀπὸ παιδός, καὶ 
τοῖς θαύµασί σου, πολλοὺς εὐεργετήσας, ἀξίως ἐδοξάσθης, Πάτερ 
Παρθένιε.  
 

Ρῦσαι µαγγανείας τῆς χαλεπῆς, καὶ πάσης µαγείας, ἐνεργείᾳ τῇ τοῦ 
ἐχθροῦ, καὶ ἄτρωτον τήρει, ἡµῶν τὸν βίον Πάτερ, ἐκ πάσης ἐπηρείας, τοῦ 
παναλάστορος. 
 

Νόσους θεραπεύεις ὀδυνηράς, καὶ καρκίνου πάθος, ἰασάµενος συµπαθῶς, 
δίδου ἡµῖν ῥῶσιν, ἐν βίῳ καὶ ὑγείαν, Παρθένιε παµµάκαρ, τῇ ἀντιλήψει σου. 
 

Χαίροις Ἀποστόλων ὁ µιµητής, καὶ Ἀρχιερέων, ἐγκαλλώπισµα ἱερόν 
χαίροις τῶν θαυµάτων, ἡ πολυχεύµων κρήνη, Παρθένιε παµµάκαρ, ἡµῶν 
βοήθεια. 
 

Μὴ ἐλλίπῃς Πάτερ ἐκδυσωπεῖν, τὸν πάντων ∆εσπότην, τοῦ διδόναι ἡµῖν ἀεί, 
ἄφεσιν πταισµάτων, καὶ πᾶσαν εὐπραγίαν, Παρθένιε παµµάκαρ, ὡς 
συµπαθέστατος. 
 

Πᾶσαι τῶν Ἀγγέλων αἱ στρατιαί, Πρόδροµε Κυρίου, Ἀποστόλων ἡ 
δωδεκάς, οἱ Ἅγιοι Πάντες, µετὰ τῆς Θεοτόκου, ποιήσατε πρεσβείαν εἰς τὸ 
σωθῆναι ἡµᾶς. 
 

Τὸ Τρισάγιον 
Ἅγιος ὁ Θεός, Ἅγιος Ἰσχυρός, Ἅγιος Ἀθάνατος, ἐλέησον ἡµᾶς. (3 
φορές) 
 

∆όξα…  Καὶ νῦν…   
 

Παναγία Τριάς, ἐλέησον ἡµᾶς. Κύριε, ἱλάσθητι ταῖς ἁµαρτίαις ἡµῶν. 
∆έσποτα, συγχώρησον τὰς ἀνοµίας ἡµῖν.  Ἅγιε, ἐπίσκεψαι καὶ ἴασαι τὰς 
ἀσθενείας ἡµῶν, ἕνεκεν τοῦ ὀνόµατός σου. Κύριε, ἐλέησον Κύριε, 
ἐλέησον Κύριε, ἐλέησον. 
 

∆όξα… Καὶ νῦν… 
 

Πάτερ ἡµῶν ὁ ἐν τοῖς οὐρανοῖς, ἁγιασθήτω τὸ ὄνοµά Σου.  Ἐλθέτω ἡ 
βασιλεία Σου. Γεννηθήτω τὸ θέληµά Σου, ὡς ἐν οὐρανῷ καὶ ἐπὶ τῆς γῆς. 
Τὸν ἄρτον ἡµῶν τὸν ἐπιούσιον δὸς ἡµῖν σήµερον. Καὶ ἄφες ἡµῖν τὰ 
ὀφειλήµατα ἡµῶν, ὡς καὶ ἡµεῖς ἀφίεµεν τοῖς ὀφειλέταις ἡµῶν. Καὶ µὴ 
εἰσενέγκῃς ἡµᾶς εἰς πειρασµόν, ἀλλά ῥῦσαι ἡµᾶς ἀπὸ τοῦ πονηροῦ. 

Ὁ Ἱερεύς:  Ὅτι Σοῦ ἐστίν ἡ βασιλεία… Ἀµήν. 
 

Άπολυτίκιον.  
Ἦχος δ΄. Ταχὺ προκατάλαβε 

Τῷ µύρῳ τοῦ Πνεύµατος, ποιµὴν Λαµψάκου ὀφθείς, τὴν θείαν ἐνέργειαν, 
παρὰ Θεοῦ δαψιλῶς, θαυµάτων ἐπλούτησας, δαίµονας ἀπελαύνειν,  
ἀσθενοῦντας ἰᾶσθαι, νόσους ἀποδιώκειν, καὶ πληροῦν τὰς αἰτήσεις, 
Παρθένιε Ἱεράρχα, τῶν προσιόντων σοι. 
 

Ἐκτενὴς καὶ Ἀπόλυσις, µεθ’, ἥν ψάλλοµεν τὸ ἑξῆς: 
 

Ἦχος β΄. Ὅτε ἐκ τοῦ ξύλου. 
Θεῖος Ἱεράρχης πεφηνώς, καὶ θαυµάτων πλήθει ἐµπρέψας, Πάτερ 
Παρθένιε, πάσης περιστάσεως, καὶ ἀλγηδόνος πικρᾶς, καὶ δαιµόνων 
κακώσεως, καὶ δολοπλοκίας, καὶ µαγείας λύτρωσαι, τοὺς προσιόντας σοι 
ἔχεις γὰρ πολλὴν παῤῥησίαν, πρὸς τὸν Βασιλέα τῶν ὅλων, ἐκπληροῦν 
ἁπάντων τὰ αἰτήµατα. 

 

Ἦχος πλ. δ΄. 
 

∆έσποινα πρόσδεξαι τὰς δεήσεις τῶν δούλων Σου, καὶ λύτρωσαι ἡµᾶς, 
ἀπὸ πάσης ἀνάγκης καὶ θλίψεως. 

 

Ἦχος β΄. 
 

Τὴν πᾶσαν ἐλπίδα µου, εἰς Σὲ ἀνατίθηµι, Μῆτερ τοῦ Θεοῦ, φύλαξόν µε ὑπὸ 
τὴν σκέπην Σου. 
 

Ὁ Ἱερεύς 
∆ι’ εὐχών τῶν Ἁγίων Πατέρων ἡµῶν, Κύριε Ἰησοῦ Χριστέ, ὁ Θεός, 
ἐλέησον καὶ σῶσον ἡµᾶς. Ἀµήν. 

